
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

কথামালা



সহ্য করিতে পারি না। তাহার কথা সমাপ্ত না হইতেই, যম আসিয়া তাহার সম্মুখে দাড়াইলেন। সে তাঁহার বিকট মুর্ত্তি দেখিয়া ভয় পাইয়া জিজ্ঞাসা করিল, আপনি কে, কি জন্য এখানে আসিলেন? তিনি বলিলেন, আমি যম, তুমি আমায় ডাকিতেছিলে, তাই আসিয়াছি। এখন কি জন্য আমায় ডাকিতেছিলে, বল। তখন সে বলিল, মহাশয়, যদি আসিয়াছেন, তবে দয়া করিয়া, কাঠের বোঝাটি আমার মাথায় উঠাইয়া দেন, তাহা হইলেই আমার যথেষ্ট উপকার হয়। যম শুনিয়া, ঈষৎ হাস্য করিয়া, অন্তর্হিত হইলেন।



	

দিনপাত করিত—দিন কাটাইত।
দগ্ধ—প্রায় পোড়ার মত।
নিষ্কৃতি—মুক্তি, পরিত্রাণ।


	
	

প্রখর—প্রচণ্ড।
চিরদুঃখী—চিরকাল দুঃখভোগী।
বিকট মুর্তি—ভয়ানক চেহারা।


	















ঈগল ও দাঁড়কাক।




এক পাহাড়ের নিম্নদেশে কতকগুলি মেষ চরিতেছিল। এক ঈগলপক্ষী উপর হইতে নামিয়া, ছো ঁমারিয়া, এক মেষশাবক লইয়া, পুনরায় পাহাড়ের উপর উঠিল। ইহা দেখিয়া, এক দাঁড়কাক ভাবিল, আমিও কেন ঐরূপ ছোঁ মারিয়া, একটা মেষ অথবা মেষশাবক লই না। ঈগল যদি পারিল, আমি না পারিব কেন? এই স্থির করিয়া

	        এই পাতাটি অন্য কোনো ভাষায় উপলব্ধ নয়।

